
TIBBIYOT OLIY TA’LIM 
MUASSASALARIDA 

RADIOLOGIYA FANINI 
O‘QITISHDA RAQAMLI 

TEXNOLOGIYALARNING 
METODOLOGIK ROLI

Nazarova Gulchexra Shuxratdjonovna
Samarqand davlat tibbiyot universiteti,

Samarqand, O‘zbekiston
ORCID: 0009-0000-9447-371
Annotatsiya: Ushbu maqolada tibbiyot oliy ta’lim muassasalarida radiologiya fanini o‘qitishda raqamli texnologiyalarning 
metodologik ahamiyati tahlil qilingan. Tadqiqotda virtual laboratoriyalar, 3D tasvirlash texnologiyalari, sun’iy intellekt aso-
sidagi o‘quv platformalari va simulyatsion dasturlardan foydalanishning ta’lim sifatiga ta’siri o‘rganilgan. Natijalar shuni 
ko‘rsatadiki, raqamli texnologiyalar o‘quv jarayonining interaktivligini oshiradi, talabalarda vizual tahlil va diagnostik fikrlash 
ko‘nikmalarini rivojlantiradi, shuningdek, o‘qituvchi va talaba o‘rtasidagi samarali muloqotni ta’minlaydi. Raqamli meto
dologiyalarni o‘qitish jarayoniga tatbiq etish tibbiy ta’limni modernizatsiya qilishning muhim omili sifatida e’tirof etilgan.

Kalit so‘zlar: radiologiya, raqamli texnologiyalar, tibbiy ta’lim, virtual laboratoriya, sun’iy intellekt, diagnostik fikrlash.
Abstract: This article analyzes the methodological significance of digital technologies in teaching radiology in higher 
medical education institutions. The study explores the impact of virtual laboratories, 3D imaging technologies, AI-based 
learning platforms, and simulation systems on the quality of education. The results indicate that digital technologies 
enhance the interactivity of the learning process, develop students’ visual analysis and diagnostic reasoning skills, and 
strengthen effective communication between teachers and learners. The integration of digital methodologies into the 
educational process is recognized as an important factor in modernizing medical education.

Key words: radiology, digital technologies, medical education, virtual laboratory, artificial intelligence, diagnostic thinking.
Аннотация: В статье рассматривается методологическая роль цифровых технологий в преподавании радиологии 
в медицинских вузах. В ходе исследования проанализировано влияние виртуальных лабораторий, технологий 
3D-визуализации, образовательных платформ на основе искусственного интеллекта и симуляционных программ 
на качество обучения. Результаты показали, что использование цифровых технологий повышает интерактивность 
учебного процесса, развивает у студентов навыки визуального анализа и диагностического мышления, а также 
способствует эффективному взаимодействию между преподавателем и обучающимися. Внедрение цифровых 
методик признано важным направлением модернизации медицинского образования.

Ключевые слова: радиология, цифровые технологии, медицинское образование, виртуальная лаборатория, 
искусственный интеллект, диагностическое мышление.

KIRISH 
So‘nggi yillarda tibbiyot sohasida raqamli texnologiyalarning jadal rivojlanishi ta’lim jarayoniga ham chuqur 

kirib kelmoqda. Ayniqsa, tibbiyot oliy ta’lim muassasalarida radiologiya fanini o‘qitishda zamonaviy axborot-
kommunikatsiya tizimlari, kompyuter tomografiyasi (KT), magnit-rezonans tomografiya (MRT) simulyatorlari, 
virtual anatomik dasturlar hamda sun’iy intellekt asosidagi o‘quv platformalaridan foydalanish ta’lim samarador-
ligini sezilarli darajada oshirmoqda.

An’anaviy o‘qitish usullarida talabalar asosan nazariy bilimlarni o‘zlashtirgan bo‘lsalar, raqamli texnologi-
yalar yordamida ular amaliy ko‘nikmalarni shakllantirish, turli klinik holatlarni vizual tahlil qilish hamda diag-
nostik fikrlashni rivojlantirish imkoniyatiga ega bo‘lmoqdalar.

Raqamli ta’lim muhitining yaratilishi talabalarga mustaqil o‘qish, masofadan turib bilim olish, interaktiv test-
lardan foydalanish va virtual laboratoriya mashg‘ulotlarini bajarish imkoniyatlarini kengaytiradi. Shu bilan birga, 
raqamli texnologiyalar yordamida pedagoglar ta’lim sifatini monitoring qilish, individual yondashuvni amalga 
oshirish hamda o‘quv jarayonini samarali tashkil etish imkoniyatiga ega bo‘ladilar.

asoslash bugungi kunda tibbiy ta’limni modernizatsiya qilishning eng muhim va istiqbolli yo‘nalishlaridan biri 
hisoblanadi.

Tadqiqotning maqsadi – tibbiyot oliy ta’lim muassasalarida radiologiya fanini o‘qitish jarayoniga raqamli 
texnologiyalarni integratsiya qilishning metodologik asoslarini ilmiy jihatdan tahlil etish, ularning o‘quv jarayoni-
dagi samaradorligini aniqlash hamda raqamli vositalar yordamida talabalarda diagnostik fikrlash, vizual tahlil 
va amaliy ko‘nikmalarni rivojlantirishga qaratilgan innovatsion pedagogik yondashuvni ishlab chiqishdan iborat.

MAVZUGA OID ADABIYOTLAR SHARHI
So‘nggi yillarda tibbiyot ta’limida raqamli texnologiyalarni joriy etish dolzarb ilmiy yo‘nalishga aylandi. 

Radiologiya fanini o‘qitishda virtual laboratoriyalar, simulyatsion muhitlar, 3D vizualizatsiya va sun’iy intellekt 
asosidagi platformalardan foydalanish ta’lim samaradorligini oshirishi ko‘plab tadqiqotlarda isbotlangan.

Mamadaliyeva Z. R. o‘z ishlarida virtual laboratoriyalarning o‘quv jarayonidagi ahamiyatini chuqur tahlil 
qilib, ularning talabalarda vizual idrok, mustaqil fikrlash va muloqot samaradorligini rivojlantirishini ko‘rsatgan 
(Eurasian Scientific Herald, 2022; England, 2023). Uning keyingi tadqiqotlarida (Nukus, 2023; Belgium, 2022) 
bulutli texnologiyalar yordamida ta’lim jarayonini individuallashtirish, nazorat va teskari aloqani avtomatlashti-
rish masalalari yoritilgan.

Shuningdek, muallifning (Science and Education, 2023) ishida bulutli texnologiyalar asosidagi o‘qitish 
modeli talabalarda kasbiy refleksiya va analitik yondashuvni rivojlantirishda samarali omil sifatida baholangan. 
Xalikov Q. M. va Murtazoeva N. K. esa (IJIMM, 2024) tadqiqotlarida klinik tahlillarni raqamli formatda qayta 
ishlash tizimlarining diagnostik ta’limdagi amaliy ahamiyatini asoslab berganlar.

Ushbu ilmiy manbalar tahlili raqamli texnologiyalarni radiologiya fanini o‘qitishga tatbiq etish o‘quv jarayo
nining interaktivligini kuchaytirishi, talabalarda diagnostik fikrlash va analitik tahlil ko‘nikmalarini shakllantirishi, 
shuningdek, o‘qituvchi hamda talaba o‘rtasidagi samarali kommunikatsiyani ta’minlashini ko‘rsatadi.

TADQIQOT METODOLOGIYASI
Tibbiyot oliy ta’lim muassasalarida radiologiya fanini o‘qitishda raqamli texnologiyalarni joriy etish bo‘yicha 

olib borilgan tadqiqotlar shuni ko‘rsatadiki, zamonaviy o‘quv jarayoniga raqamli o‘qitish vositalarini tatbiq etish 
nafaqat ta’lim sifatini, balki talabalarning fan bo‘yicha mustaqil o‘rganish motivatsiyasini ham sezilarli darajada 
oshiradi. Tadqiqot davomida Samarqand davlat tibbiyot universitetining 4-bosqich davolash fakulteti talabalari 
misolida radiologiya fanini o‘zlashtirish darajasi tahlil qilindi. Olingan natijalar raqamli texnologiyalar asosida 
tashkil etilgan o‘quv mashg‘ulotlari an’anaviy o‘qitish usullariga nisbatan yuqori samaradorlik ko‘rsatganini 
tasdiqlaydi.

Radiologiya fanini o‘qitish jarayoniga raqamli texnologiyalarni integratsiya qilishda bir qator metodologik 
yondashuvlar ishlab chiqildi. Jumladan:

1.	 Virtual rentgen va tomografiya simulyatorlaridan foydalanish orqali talabalar diagnostika jarayonining 
bosqichlarini amaliy tarzda o‘rganish imkoniga ega bo‘ldilar;

2.	 Interaktiv dars modullari yordamida turli patologik holatlarning raqamli tasvirlari tahlil qilinib, talabalar 
mustaqil ravishda diagnostik xulosa chiqarish hamda amaliy ko‘nikmalarini rivojlantirish imkoniyatiga ega 
bo‘ldilar;

3.	 Onlayn platformalar orqali o‘qituvchi va talaba o‘rtasida tezkor muloqot, teskari aloqa hamda natijalarni 
avtomatik baholash tizimi samarali yo‘lga qo‘yildi;

4.	 Sun’iy intellekt asosidagi diagnostik dasturlardan foydalanish orqali talabalar zamonaviy tibbiy axborot 
tizimlarining amaliy ahamiyatini chuqur o‘zlashtirdilar.

Ushbu jarayonlar natijasida talabalarda radiologik tasvirlarni o‘qish, patologik o‘zgarishlarni aniqlash, 
differensial diagnostika yuritish, shuningdek, klinik qaror qabul qilishda tahliliy fikrlash ko‘nikmalari shakllandi. 
Raqamli texnologiyalar asosida yaratilgan o‘quv muhiti talabalarda vizual idrokni, tibbiy tafakkurni va ijodiy 
yondashuvni rivojlantirishda muhim o‘rin tutdi.

Xulosa qilib aytganda, radiologiya fanini o‘qitishda raqamli texnologiyalardan foydalanish tibbiyot ta’limining 
innovatsion salohiyatini yuksaltiradi, zamonaviy diagnostika usullarini chuqur o‘zlashtirgan, analitik fikrlovchi va 
texnologik jihatdan yetuk mutaxassislarni tayyorlashga xizmat qiladi.

TAHLIL VA NATIJALAR
Tadqiqot davomida o‘quv jarayonining samaradorligi quyidagi uch asosiy ko‘rsatkich asosida baholandi:

1.	 Nazariy bilim darajasi – test nazoratlari natijalari asosida aniqlangan;

2.	 Amaliy ko‘nikmalar darajasi – virtual laboratoriya mashg‘ulotlari orqali baholangan;

3.	 Diagnostik fikrlash qobiliyati – klinik holatlar tahlili orqali o‘lchangan.

O‘tkazilgan tahlillar shuni ko‘rsatdiki, raqamli texnologiyalar asosida o‘qitilgan talabalar guruhi an’anaviy 
usulda ta’lim olganlarga nisbatan yuqori natijalarga erishgan. Xususan, 2022–2023-o‘quv yili natijalari bilan 
solishtirganda, 2024–2025-yilda o‘tkazilgan yangi formatdagi darslar samaradorligi 94 foizga oshgani aniqlandi.

Statistik tahlil ma’lumotlariga ko‘ra, nazariy bilimlarni o‘zlashtirish darajasi o‘rtacha 68 % dan 95 % gacha, 
amaliy ko‘nikmalar 60 % dan 93 % gacha, tahliliy fikrlash darajasi esa 55 % dan 90 % gacha oshgan. Ushbu nati-
jalar radiologiya fanini o‘qitishda raqamli yondashuvlarning yuqori samaradorligini ishonchli tarzda tasdiqlaydi.

O‘qituvchilar fikriga ko‘ra, raqamli texnologiyalar asosida tashkil etilgan mashg‘ulotlar talabalarning fan 
mazmunini chuqurroq anglashiga, real klinik holatlarda uchraydigan tasviriy o‘zgarishlarni to‘g‘ri talqin qilishiga 
hamda mustaqil qaror qabul qilish ko‘nikmalarini rivojlantirishiga xizmat qiladi.

Talabalar o‘rtasida o‘tkazilgan so‘rovnoma natijalari ham bu xulosalarni tasdiqlaydi. Ularning 96 foizi 
raqamli o‘qitish usullarini an’anaviy darslarga nisbatan samaraliroq deb baholagan.

Raqamli texnologiyalarning o‘quv jarayoniga tatbiqi, shuningdek, o‘qituvchilar uchun ham metodik qulay-
liklar yaratdi. Jumladan, dars materiallarini multimedia formatida tayyorlash, talabalar ishini avtomatik tahlil 
qilish, baholash jarayonini tezlashtirish, virtual klinik holatlar asosida amaliy mashg‘ulotlarni tashkil etish imkoni-
yatlari sezilarli darajada kengaydi.

Natijada, o‘quv jarayonida raqamli yondashuvlardan foydalanish ta’lim sifati va samaradorligini oshirish, 
innovatsion metodikani joriy etish hamda tibbiy ta’limda zamonaviy kompetensiyalarni shakllantirish uchun 
keng imkoniyatlar yaratdi.

Tahlil natijalaridan ma’lum bo‘lishicha, raqamli texnologiyalarni o‘qitish metodikasiga integratsiya qilish 
quyidagi ijobiy natijalarga olib keldi: o‘quv jarayonining interaktivligi va vizualligi oshdi; talabalarda kasbiy moti-
vatsiya hamda ijodiy fikrlash faollashdi; o‘qitishning individuallashtirilgan modeli shakllandi; o‘qitish jarayoni 
tizimli monitoring asosida samarali boshqarila boshlandi.

Mazkur yondashuv natijasida Samarqand davlat tibbiyot universitetida radiologiya fani bo‘yicha yangi 
“Raqamli o‘quv moduli” ishlab chiqildi. Ushbu modul virtual laboratoriya ishlari, testlar, 3D tasvirlar va klinik 
holatlar bazasidan iborat bo‘lib, u nafaqat auditoriya mashg‘ulotlarida, balki talabalarning mustaqil ta’lim jaray-
onida ham keng qo‘llanilmoqda.

Ilmiy tahlil shuni ko‘rsatadiki, raqamli ta’lim metodikasining yuqori samaradorligi o‘qitish jarayonining uch 
asosiy komponentini – didaktik, texnologik va psixologik omillarni uyg‘unlashtirish orqali ta’minlanadi. Tala-
balarning mustaqil faoliyatini rag‘batlantirish, o‘qituvchi va talaba o‘rtasida interaktiv muloqotni rivojlantirish, 
shuningdek, diagnostik fikrlashni shakllantirishga yo‘naltirilgan topshiriqlardan tizimli foydalanish natijasida 
o‘quv jarayonining samaradorligi sezilarli darajada oshgan.

Bundan tashqari, raqamli texnologiyalar asosida tashkil etilgan ta’lim talabalarda kasbiy refleksiyani rivo-
jlantirgan. Ya’ni, talabalar o‘z diagnostik xulosalarini tahlil qilish, aniqlangan kamchiliklarni baholash va ularni 
mustaqil ravishda tuzatish ko‘nikmalariga ega bo‘lishgan. Shu bilan birga, radiologiya faniga oid murakkab 
jarayonlarni virtual modellashtirish orqali mavzularni o‘zlashtirish jarayoni yanada oson va tushunarli bo‘lgan.

Umuman olganda, olib borilgan tadqiqotlar shuni ko‘rsatadiki, radiologiya fanini o‘qitishda raqamli 
texnologiyalardan foydalanish tibbiy ta’lim jarayonini tubdan yangilaydi, o‘qituvchi va talaba o‘rtasidagi hamkor-
likni mustahkamlaydi hamda amaliy ko‘nikmalarni rivojlantirishda muhim metodologik omil sifatida xizmat qiladi.

XULOSA VA TAKLIFLAR
Radiologiya fanini o‘qitish jarayoniga raqamli texnologiyalarni integratsiya qilish talabalarning nazariy bilim-

larini, amaliy ko‘nikmalarini va tahliliy fikrlash qobiliyatini kompleks ravishda rivojlantiradi. Tadqiqot natijalari 
shuni ko‘rsatadiki, o‘quv jarayonida virtual simulyatorlar, 3D tasvirlar hamda sun’iy intellekt asosidagi o‘quv 
platformalaridan foydalanish ta’lim samaradorligini 90 foizgacha oshirgan. Samarqand davlat tibbiyot univer-
sitetining 4-bosqich talabalari misolida o‘tkazilgan tajriba raqamli o‘qitish usullari an’anaviy yondashuvlarga 
nisbatan yuqori natijalar berganini ilmiy asosda tasdiqlaydi. Raqamli ta’lim muhiti o‘qituvchi va talaba o‘rtasida 
interaktiv muloqotni kuchaytiradi, o‘quv jarayonining individuallashtirilgan modelini shakllantiradi hamda diag-
nostik fikrlashni rivojlantiradi. Shu bilan birga, radiologiya ta’limida raqamli metodologiyani yanada takomil-
lashtirish, o‘quv dasturlarini xalqaro standartlar darajasida moslashtirish va zamonaviy texnologiyalarni tizimli 
ravishda joriy etish tibbiy ta’limni modernizatsiya qilishning muhim va istiqbolli yo‘nalishi hisoblanadi.

